
shrIshankarabhagavatpAdastutiH

શ્રીશઙ્કરભગવત્પાદસ્તુતિઃ

અષ્ટવર્ષે ચતુર્વેદી દ્વાદશેખિલશાસ્ત્રવિત્ ।
સર્વલોકખ્યાતશીલઃ પ્રસ્થાનત્રયભાષ્યકૃત્॥ ૧॥
પદ્મપાદાદિસચ્છિષ્યઃ પાખણ્ડધ્વાન્તભાસ્કરઃ ।
અદ્વૈતસ્થાપનાચાર્યઃ દ્વૈતમત્તેભકેસરી॥ ૨॥
વ્યાસનન્દિતસિદ્ધાન્તઃ વાદનિર્જિતમણ્ડનઃ   ।
ષણ્મતસ્થાપનાચાર્યઃ ષડ્ગુણૈશ્વર્યમણ્ડિતઃ॥ ૩॥
સર્વલોકાનુગ્રહકૃત્ સર્વજ્ઞત્વાદિભૂષણઃ ।
શ્રુતિસ્મૃતિપુરાણજ્ઞઃ શ્રુત્યેકશરણપ્રિયઃ॥ ૪॥
સકૃત્સ્મરણસન્તુષ્ટઃ શરણાગતવત્સલઃ ।
નિર્વ્યાજકરુણામૂર્તિઃ   નિરહંભાવગોચરઃ॥ ૫॥
સંશાન્તભક્તહૃત્તાપઃ સામરસ્યફલપ્રદઃ ।
સંન્યાસકુલપદ્માર્કઃ સંવિન્મયકલેવરઃ॥ ૬॥
સાક્ષાચ્છ્રીદક્ષિણામૂર્તિઃ    શઙ્કરાખ્યો જગદ્ગુરુઃ ।
સન્તનોતુ દૃઢાં નિષ્ઠાં અદ્વૈતાઽધ્વનિ નઃ સદા॥ ૭॥
ઇતિ શ્રી ઈશ્વરાનન્દગિરિમહારાજકૃતા શ્રીશઙ્કરભગવત્પાદસ્તુતિઃ સમાપ્તા॥

